
агроланДшафтарға мониторинг жүргізуДе 
қолДанылатын өсімДік инДекстері

Мақалада өсімдіктер мен топырақ жамылғысын зерттеу үшін 
Жерді қашықтықтан зондтау деректерін пайдалану мүмкіндігі 
көрсетілген. Агроландшафты топырақтың тұздылығын зерттеу 
үшін заманауи геоақпараттық жүйелер (ГАЖ) және  ЖАЗ әдістерін 
қолдану мүмкіндігі қарастырылған. ГАЖ және ЖАЗ әдістерін 
дәстүрлі жердегі әдіспен бірге қолдану топырақтың тұздануын 
тиімді диагностикалауға мүмкіндік береді. Ғарыштық суреттерге 
сараптама жасау бойынша шетелдік зерттеулерге шолу жасалынды. 
Ауылшаруашылық жерлеріне алдын ала мониторинг жүргізулерге 
арналаған өсімдік индекстері бойынша бірнеше мақалаларға талдау 
жасалынды. Мағлұматтар жарияланған мақалалармен нақтыланған.

Кілтті сөздер: агроландшафтар, деградация, қашықтықтан 
зондтау, спектральды арналар, индекс.

Кіріспе
Агроландшафтарға мониторинг жүргізу саласында және 

биоалуантүрлілікті, ауылшаруашылығын, орман шаруашылығын, қалалық 
жасыл инфрақұрылымдарды сақтауда  Жерді қашықтықтан зондтау  өсімдік 
жамылғысының өсуі және өсу күші жайлы пайдалы мәлімет бере алады. 
Ауылшаруашылығына қолданылатын мәліметтердің бұл  типтері объективті 
негізді қалыптастырып ғана қоймай, ауылшаруашылық дақылдарының 
өнімділігін бағалау үшін қажетті мағлұмат  бере алады [1]. 

Материалдар мен әдістер
Жергілікті ауылшаруашылық жерлеріне мониторинг жүргізуде 

аэрофотосуреттер 70 жылдан аса қолданылуда. 1960 жылдан бастап Жерді 

бақылауда жерсеріктік жүйелерді қолдана отыра жүргізілуде. Алдымен 
олар метеорологиялық жерсеріктер болды, алайда алынған мәліметтер 
метеорологиялық мәселелерді шешу үшін ғана емес, сонымен қатар 
Жердің табиғи ресурстарын зерттеу үшін де қолданылды. Қазіргі уақытта 
ауылшаруашылығына мониторинг жүргізуде  жерсеріктік жүйелерді 
пайдалану әлемнің барлық дамыған елдерінде жүзеге асырылуда [2].

Топырақтың тұздануын бағалауда өсімдік индекстерін қолдану. Әлемде 
суарылатын ауылшаруашылық жерлердің 33 % және барлық өңделетін 
жерлердің 20 % тұзданған болып саналады. Егер бұл тенденция сақтала 
берсе, 2050 жылдары өңделетін жерлердің тұздануы 50 % артуы мүмкін. 
Ал бұл дегеніміз өңделетін жерлердің қысқаруы салдарынан, аштыққа тап 
болатын адамдар санының өсуіне әкеліп соғуы ықтимал. Азық-түлік өндіру 
тізбегінде өсімдіктер бірінші болып тұздану стрессінен жапа шегіп, олардың 
өсуінің тежелуіне әкеп соғатын, суды сіңіру және фотосинтез сынды негізгі 
физиологиялық және биохимиялық процестеріне кедергі келеді. Нәтижесінде 
экожүйелердегі қызметтердің біртіндеп қысқаруы мен топырақ сапасының 
төмендеуіне әкеп соғады.  [3, 4, 5]. 

Бірнеше авторлар жерсеріктік, аэрофотосурттер және жердегі 
радиометриялық техниканы қолдана отырып, тұзданған топырақтарда 
тұздың шағылысуы мен топырақтың тұздану және сілтілік индикаторлары 
арасындағы корреляцияға сүйене отырып тұзданған топырақтарға сипаттама 
берген. Осы зерттеулердің көпшілігі цифрлық деректердің визуалды 
немесе жартылай автоматты жіктелу мәліметтеріне, қымбат тұратын жер 
радиометрлері немесе топырақ үлгілері бар зертханалық радиометрлерді 
қолдануға негізделген. Әртүрлілік, жамылғы, өсімдіктердің өсуі және 
басым болу қасиеттері тұздану мен сілтілікке төзімділігіне қарай өзгереді. 
Сондықтан өсімдіктерді рН, тұз және натрий құрамы сияқты топырақтың 
өзгергіштік жағдайларын егістік жағдайда бақылау арқылы немесе 
қашықтықтан зондтау арқылы болжауға болады [6].

нәтижелер мен талқылау
Қазіргі кезде қолданылатын негізгі әдіс – бұл өсімдік жамылғысының 

әртүрлі индекстерін әзірлеу және қолдану, негізінен екі немесе одан да көп 
толқын ұзындығы үшін шағылысу коэффициенттерінің әр түрлі күрделілігі. 
Зақымданған топырақты зерттеу кезінде қашықтықтан зондтау деректері 
бойынша бірқатар спектрлік көрсеткіштер қолданылады: қарқындылығы, 
жарықтығы, тұздылығы, өсімдік индекстері (Кесте 1). Мұндай индекстер 
арқылы көбінесе зерттелетін объектінің әртүрлі күйлері мен оның спектрлік 
қасиеттері арасындағы байланысты анық көрсетіледі [7].

Кесте 1 – Топырақтың тұздануын бағалау үшін қолданылатын өсімдік 
индекстері
Өсімдік индекстері Формула Сілтемелер
Normalized vegetation index NDVI = (NIR − R)/(NIR + R) [8]
Enhanced vegetation index

[9]

Soil regulation Vegetation index [10]

Generalized vegetation index
[11]

Көзге көрінетін және жақын орналасқан инфрақызыл диапазондағы 
әдеттегі бейнелеу тұзды аймақтарды анықтауда жоғары ақпараттық 
мазмұнымен ерекшеленеді. Тұзды жерді жерсеріктік түсірілімдер бойынша 
анықтау тікелей белгілер арқылы да (суреттерде ақ түспен бейнеленетін тұздың 
түсі немесе тұз қабатының пайда болуы) және жанама белгілердің көмегімен 
де (сирек өсімдік жамылғысы бар аудандарда) мүмкін. Ауылшаруашылық 
ландшафтының тұзданған аудандары жерсеріктік түсірілімдердің дақты 
болуын анықтайтын топырақ пен өсімдік жамылғысының күрделілігімен 
сипатталады [12, 13].

Қорытынды 
Қазіргі уақытта әртүрлі басылымдарда көп спектрлі жерсеріктік 

түсірілімдерді талдау және түсіндіру тәжірибесі көрсеткендей, бұл 
тәсіл топырақ құнарлылығының өзгеруіне әкелетін ауылшаруашылық 
жерлеріндегі әртүрлі процестерді (тұздану, эрозия, дегумификация және 
т.б.) бақылау үшін сәтті қолданыла алады.

Қашықтықтан зондтау – бұл жұмысты жеңілдететін және басқаша 
жолмен алу мүмкін емес ақпаратты жинауға мүмкіндік беретін қуатты құрал. 
Әрине, бұл әдіс әртүрлі зерттеу нысандарына қолданған кезде тиімділігі 
бойынша әр түрлі болады. Жерсеріктік түсірілімдер мониторингтік зерттеулер 
жүргізу және жаһандық бағалау үшін өте қажет. Бұл әдісті орманды емес 
қауымдастықтарда немесе жекелеген түрлерді зерттеуде қолдану сәл күрделі 
(демек, бұл жерлерде қашықтықтан зондтау кең қолданылмайды), бірақ 
тіпті мұнда жерсеріктік түсірілімдер көптеген пайдалы ақпараттар береді 
және өңдеу әдістерінің қол жетімділігі мен әртүрлілігін арттыра отыра, осы 
аудандардағы қашықтықтан зондтау қолданылатын жобалар кең таралған 
болып саналады.

индеКсы растительности, исПользуеМые  
в Мониторинге агроландШафтов

В статье показана возможность использования данных 
дистанционного зондирования Земли для изучения растительного 
и почвенного покрова. Рассмотрены возможности использования 
методов  современных географических информационных систем 
(ГИС) и дистанционное зондирование земли (ДЗЗ).  Использование 
методов ГИС и ДЗЗ в сочетании с традиционным наземным 
методом позволяет эффективно диагностировать засоление почв. 
Обзор зарубежных исследований по анализу космических снимков. 
Проанализированы несколько статей по растительным индексам 
для предварительного мониторинга сельскохозяйственных земель. 
Информация подтверждается опубликованными статьями.

Ключевые слова: агроландшафты, деградация, дистанционное 
зондирование, спектральные каналы, индекс.

VEGETATION INDICES USED IN MONITORING  
AGRICULTURAL LANDSCAPES

The article shows the possibility of using Earth remote sensing data 
to study vegetation and soil cover. The possibilities of using the methods 
of modern geographic information systems (GIS) and earth remote sensing 
(ERS) are considered. The use of GIS and remote sensing methods in 
combination with the traditional land-based method makes it possible to 
effectively diagnose soil salinity. Review of foreign studies on the analysis 
of satellite images. Several articles on plant indices for preliminary 
monitoring of agricultural lands have been analyzed. The information is 
confirmed by published articles.

Keywords: agricultural landscapes, degradation, remote sensing, 
spectral channels, index.

